
1. Իրավական ակտի անհրաժեշտությունը (նպատակը).
ՀՀ վարչական դատարանի 2024 թվականի մայիսի 17-ի N ՎԴ/10102/05/23 վճռով Ռոբերտ Գյուլնազարյանի հայցն ընդդեմ ՀՀ կադաստրի կոմիտեի` ՀՀ կադաստրի կոմիտեին Ռոբերտ Գյուլնազարյանին ապօրինի, ոչ իրավաչափ վարչարարությամբ պատճառված վնասը 37.700.000 ՀՀ դրամի չափով հատուցելու մասին բարենպաստ վարչական ակտ ընդունելուն պարտավորեցնելու և ՀՀ կադաստրի կոմիտեի ղեկավարի տեղակալի 2023 թվականի նոյեմբերի 16-ի N ԱԱ/1575-2023 գրությունն անվավեր ճանաչելու պահանջների մասին բավարարվել է։ Վճռվել է ՀՀ կադաստրի կոմիտեին պարտավորեցնել ընդունել բարենպաստ վարչական ակտ՝ Ռոբերտ Գյուլնազարյանին ապօրինի, ոչ իրավաչափ վարչարարությամբ պատճառված վնասը 37.700.000 ՀՀ դրամի չափով հատուցելու մասին։
Նշված վճիռը ՀՀ կադաստրի կոմիտեի կողմից բողոքարկվել է ՀՀ վերաքննիչ վարչական դատարան:
ՀՀ վերաքննիչ վարչական դատարանի 2025 թվականի հոկտեմբերի 8-ի N ՎԴ/10102/05/23 որոշմամբ վերաքննիչ բողոքը մերժվել է և ՀՀ վարչական դատարանի 2024 թվականի մայիսի 17-ի N ՎԴ/10102/05/23 վճիռը թողնվել է անփոփոխ:
Նշված որոշումը ՀՀ կադաստրի կոմիտեի կողմից բողոքարկվել է ՀՀ վճռաբեկ դատարան:
ՀՀ վճռաբեկ դատարանի 2025 թվականի դեկտեմբերի 10-ի N ՎԴ/10102/05/23 որոշմամբ ՀՀ կադաստրի կոմիտեի ներկայացրած վճռաբեկ բողոքի վարույթ ընդունելը մերժվել է:
ՀՀ վարչական դատարանի 2024 թվականի մայիսի 17-ի N ՎԴ/10102/05/23 վճիռը մտել է օրինական ուժի մեջ։
ՀՀ վարչական դատարանի կողմից 2026 թվականի փետրվարի 6-ին տրամադրվել է N ՎԴ/10102/05/23 կատարողական թերթ։
ՀՀ 2026 թվականի պետական բյուջեի մասին օրենքում վերաբաշխում ու ՀՀ կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Կադաստրի կոմիտեին գումար հատկացնելու անհրաժեշտությունը պայմանավորված է N ՎԴ/10102/05/23 դատական գործով ՀՀ վարչական դատարանի կողմից 2026 թվականի փետրվարի 6-ին տրված կատարողական թերթով Կադաստրի կոմիտեին հօգուտ Ռոբերտ Գյուլնազարյանի ապօրինի, ոչ իրավաչափ վարչարարությամբ պատճառված 37.700.000 (երեսունյոթ միլիոն յոթ հարյուր հազար) ՀՀ դրամի չափով վնասը հատուցելու պահանջի առաջադրմամբ։
2. Կարգավորման հարաբերությունների ներկա վիճակը.
Հաշվի առնելով առկա միջոցները առաջարկվում է ՀՀ 2026 թվականի պետական բյուջեով Կադաստրի կոմիտեին հատկացված բյուջետային ծախսերի տնտեսագիտական դասակարգման հոդվածների «Գեոդեզիական քարտեզագրական ծախսեր» հոդված 5133-ից նվազեցնել 32,700.0 հազար դրամ, ավելացնելով «Կառավարման մարմինների գործունեության հետևանքով առաջացած վնասների կամ վնասվածքների վերականգնում» հոդված 4851-ին 32,700.0 հազար դրամ: 
3․ Ակնկալվող արդյունքը.
ՀՀ 2026 թվականի պետական բյուջեի մասին օրենքում վերաբաշխում ու ՀՀ կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու արդյունքում Կադաստրի կոմիտեն կկատարի օրինական ուժւ մեջ մտած դատական ակտով իր համար սահմանված պարտավորությունները:
   4. Նախագիծը մշակվել է Կադաստրի կոմիտեի կողմից:
   5. Կապը ռազմավարական փաստաթղթերի հետ 
Նախագիծը չի բխում ռազմավարական փաստաթղթերից:
   6. Ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
   ««ՀՀ 2026 թվականի պետական բյուջեի մասին օրենքում» վերաբաշխում ու ՀՀ կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը ՀՀ 2026 թվականի պետական բյուջեում կհանգեցնի ծախսերի փոփոխության:
   ««ՀՀ 2026 թվականի պետական բյուջեի մասին օրենքում» վերաբաշխում ու ՀՀ կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
